
S P O R T S M A N

IV MILLI 
YAYLAQ 

FESTIVALI

Xalqımızın zəngin şəhərsalma 
ənənələri ilə yanaşı, onun yüz 
illərlə, min illərlə formalaşan 
həyat tərzi və unikal mədəniyyət 
nümunələri sırasına yaylaq mə-
dəniyyəti və elat ənənələrini də 
aid etmək olar. 

Yay aylarında ölkəmizin düzənlik, aran 
bölgələrində havaların olduqca isti keçmə-
sini və otlaq sahələrinin, yem mənbələri-
nin kasadlaşdığını nəzərə alaraq, ənənəvi 
heyvandarlıqla məşğul olan əhali daimi 
yaşayış yerlərini(qışlaqları), kəndləri mü-

vəqqəti tərk edərək, sərin dağ bölgələrinə, geniş və bol otlaq sahələrinə köç edərdilər. Bu 
mövsümi köçərilik adətən hava şəraitindən asılı olaraq, may ayından başlayaraq sentyabr-ok-
tyabr aylarına qədər, yəni təqribən 5-6 aya qədər davam edə bilərdi. Bu ənənələrə uyğun 
olaraq, ölkəmizin hər bir bölgəsinin özünün ənənəvi yaylaq əraziləri formalaşmışdır.

Aran və Aşağı Qarabağ əha-
lisi ənənəvi olaraq Dağlıq Qa-
rabağın səfalı yaylaqlarına köç 
edərdi. Mərkəzi, şimal-qərb və 
şimal-şərq bölgələrimizin əha-
lisi müvafiq olaraq daha yaxın 
olan Böyük Qafqazın cənub ya-
maclarna, cənub-qərb bölgəsi 
isə Talış dağlarına üz tutardı. 

Qazax-Şəmşədil əhalisi Kiçik 
Qafqazın şimal yamaclarına və 
Göyçə ətrafına yerləşərdi. Qə-
dim Gəncənin və Gəncəbasar 
əhalisinin ənənəvi yaylaq məs-
kənləri isə indiki Göygöl, Gədə-
bəy və Daşkəsən rayonlarının 
yaylaqları olub. 

İnsanlar dağ yaylaqlarının 
geniş çəmənliklərində yurdlar, 
dəyələr qurub ailəlikcə yaşayıb, 

dincələrdilər. Yəni, bilavasitə 
heyvandarlıqla, kənd təsərrufa-
tı ilə məşğul olmayan rayon və 
şəhər əhalisinin də yetərincə 
böyük bir hissəsi yay aylarında 
elliklə yaylaqlara köç edərdilər. 
Sənətkarlar, tacirlər, musiqi-
çilər və demək olar ki, əksər 
peşə nümayəndələri yaylağı 
özlərinə yurd seçər və beləcə 
yay ayları ərzində yaylaqlar 
bölgə əhalisinin mədəni və iqti-
sadi mərkəzinə çevrilərdi.

YAYLAQ

15-17 avqust tarixlərində Azərbaycanın 
milli-mənəvi dəyərlərinin təbliği, yaylaq və 
elat mədəniyyətinin yaşadılması, həmçinin 
beynəlxalq miqyasda tanıdılması məqsədilə 
Göygöl rayonunda IV Milli Yaylaq Festivalı 
keçirilib.

Təbiətin qoynunda, yaşıl dağların əhatəsində təşkil olunan 
festival ziyarətçilərə həm qədim köklərimizə səyahət, həm də 
rəngarəng mədəniyyətimizi yaşamaq imkanı verib.

Festivalda iştirakçılar elat həyat tərzi ilə yaxından tanış ol-
dular. Yaylaq yurdu, çobanların gündəlik məişəti, qədim sənət 
nümunələri və milli musiqi nömrələri tamaşaçılara təqdim edilib. 
Xüsusən də çadırlardan gələn saz havaları, gənclərin milli rəqs-
ləri bayram ovqatını daha da artırıb.

Yaylaq mətbəxinə aid 
müxtəlif təamların təqdimatı 
isə ziyarətçilərin xüsusi mara-
ğına səbəb olub. Sacda bişi-
rilən çörəklər, təndirdə bişirilən 
yeməklər, süd məhsulları və 
yerli nemətlər festival iştirak-
çılarına unudulmaz ləziz dad 
bəxş edib.

Festival çərçivəsində həm 
də idman yarışları – Azərbay-
canda milli atüstü oyunlar, kən-
dir dartma, oxatma kimi qədim 
xalq oyunları nümayiş etdirilib. 
Bu yarışlar həm əyləncə, həm 
də milli ənənələrin gələcək nə-
sillərə çatdırılması baxımından 
mühüm rol oynayıb.

IV Milli Yaylaq Festivalı yer-
li və xarici turistlərin diqqətini 
cəlb edib. Xarici qonaqlar Azər-
baycan yaylaq həyatını yaxın-
dan görmək imkanı qazanıblar 
və bu təcrübəni öz ölkələrində 
paylaşacaqlarını vurğulayıblar.

Festivalın sonunda qonaq-
ların iştirakı ilə böyük konsert 
proqramı keçirilib. Milli musiqi 
nömrələri, rəqslər və el sənət-
karlarının çıxışları tədbirə bay-
ram abu-havası bəxş edib.

Festivalda qonaq qismində iştirak 
edən Dünya Etnoidman Konfederasiyası-
nın prezidenti Bilal Ərdoğan çıxışında Mil-
li Yaylaq Festivalının ilk dəfə 2019-cu ildə 
Gədəbəy rayonunda təşkil edildiyini xatır-
ladıb: "Burada olmaq böyük xoşbəxtlikdir. 
Yaylaq festivalı sayəsində iki qardaş ölkə 
- Azərbaycan və Türkiyə mədəniyyətinin 

də ortaq olmasını bir daha görürük. Müsəlman 
ölkələri daim birgə olmalıdır. Qarabağ Zəfəri 
iki ölkənin bir daha güclü dostluq münasibətin-
də olduğunu sübut etdi".

Gənclər və idman naziri 
Fərid Qayıbov bu cür festiva-
lın keçirilməsinin Azərbaycan 
üçün böyük uğur olduğunu bil-
dirib: "Artıq dördüncü ildir Milli 
Yaylaq Festivalı təşkil olunur. 
İnsanlarda festivala olan ma-
raq yüksək səviyyədədir. Əsas 
məqsədimiz adət-ənənələrimi-
zi yaşatmaq və gənclərə bunu 
sevdirməkdir. Əlbəttə ki, bu 

cür tədbirlər dövlətin qayğısı 
olmadan baş tuta bilməz. Bizə 
dəstək olan Dünya Etnoidman 
Konfederasiyasının prezidenti 
Bilal Ərdoğana da minnətda-
rıq".

“Cavad xan” Tarix və Mə-
dəniyyət Fondunun prezidenti 
Müzadil Həsənov Göygöl rayo-

nunda növbəti dəfə bu tədbirin 
təşkil edilməsinin sevindirici 
olduğunu vurğulayıb. O, Milli 
Yaylaq Festivalına olan marağı 
yüksək qiymətləndirib.

Qeyd edək ki, 4-cü Milli Yay-
laq Festivalı “Cavad xan” Tarix 
və Mədəniyyət Fondunun təş-
kilatçılığı, Gənclər və İdman 
Nazirliyi, Türk Əməkdaşlıq və 
Koordinasiya Agentliyi (TİKA), 
Dünya Etnoidman Konfedera-
siyası və Gəncə Şəhər İcra Ha-
kimiyyətinin dəstəyi ilə keçirilib. 

Beləliklə, Göygöldə keçirilən IV Milli 
Yaylaq Festivalı Azərbaycanın zəngin 
yaylaq və elat mədəniyyətinin yaşadıl-
ması, qorunması və dünyaya tanıdılması 
istiqamətində növbəti mühüm addım 
olub.



- Rafiq müəllimi yaxından 
tanıyaq…

- Mən, Rafiq Əliyev 1977-ci 
ildə Kəlbəcər şəhərində ana-
dan olmuşam. Respublikanın 
Əməkdar məşqçisi, Fəxri Bədən 
Tərbiyəsi və İdman işçisi, Azər-
baycan Savat Federasiyasının 
prezidenti, Şaolin Döyüş Sənət-
lərinin və Savat idman növünün 
ölkəmizdə yaradıcısı, Beynəlxalq 
Savat federasiyasının və Avropa 
Savat konfederasiyasının Azər-
baycanda rəsmi nümayəndəsi, 
Dünya və Avropa çempionuyam.

1995-1999-cu illərdə Azər-

baycan Texniki Universitetini 
bitirmişəm. İkinci ali təhsilimi 
2011-2015-ci illərdə Azərbaycan 
Bədən Tərbiyəsi və İdman Aka-
demiyasında almışam.

1993-cü ildən boks və şaolin 
döyüş sənətləri idman növləri ilə 
məşğul olmuşam. 1998-ci ildən 
məşqçi kimi fəaliyyət göstərirəm. 

1999-cu ildən etibarən bey-
nəlxalq yarışlarda ölkəmizi həm 
peşəkar idmançı, həm də məşqçi 
kimi təmsil etmişəm.

Onlarla tələbəm Respublika, 
dünya və Avropa çempionatla-
rında mükafat qazanıb. Hazırla-
dığım idmançılardan 10 nəfəri 
İdman Ustası, 4 nəfəri Əməkdar 

 "MƏQSƏDIMIZ VƏTƏNPƏRVƏR, GÜCLÜ VƏ 
DÖYÜŞKƏN RUHLU GƏNCLƏR YETIŞDIRMƏKDIR"

Ən qədim dövrlərdən bəri insan-
lar özlərini müdafiə etmək üçün 
müxtəlif döyüş texnikaları yaradıb. 
Müasir dünyada döyüş idman növ-
ləri təkcə yarış və rəqabət vasitəsi 
deyil, həm də fəlsəfi, mədəni və 
sosial dəyərlərin təcəssümüdür. 
Bu idman növlərinin inkişafı tarixi 
ənənələrdən tutmuş, çağdaş idman 
və olimpiya hərakatına qədər çox 
geniş spektri əhatə edir. Onların hər 
biri fərqli texnika və döyüş qaydaları 
ilə seçilərək, fiziki hazırlıqla yanaşı, 
intizam, hörmət, səbir və iradə kimi 
insani keyfiyyətləri önə çəkir. Hazır-
da döyüş idman növləri dünyada və 
Azərbaycanda idmanın ən populyar 
və sevilən istiqamətlərindən birinə 
çevrilib. Bugünkü söhbətimiz isə 
“Savat” döyüş növündən olacaq. 
Azərbaycan Savat Federasiyasının 
prezidenti Rafiq Əliyev redaksiyamı-
zın qonağı oldu. RAFIQ ƏLIYEV:

İdman Ustası və 3 nəfəri Əmək-
dar Məşqçi fəxri adına layiq gö-
rülüblər.

2008-ci ildən təsis etdiyim 
Azərbaycan Şaolin Döyüş Sənət-
ləri Federasiyasının vitse prezi-
denti və Milli yığma komandada 
böyüklərin Baş məşqçisi kimi ça-
lışmışam. Şaolin Döyüş Sənətləri 
idman növünün ölkəmizdə tanın-
masında və inkişafında yetərincə 
zəhmətim var.

Hal-hazırda ehtiyatda olan 
zabit, Azərbaycan Savat Fede-
rasiyasının prezidenti, Milli yığ-
ma komandanın böyük məşqçisi, 
Mərkəzi Ordu İdman Klubunda 
təlimatçı və Azərbaycan Dövlət 

Neft və Sənaye Universitetinin İd-
man Kompleksinin direktoruyam. 
Beynəlxalq dərəcəli hakiməm.

Ailəliyəm, 3 övladım var.
- İlk olaraq  oxucularımızı 

“Savat” döyüş növü haqqında 
məlumatlandırardınız. 

- “Savat” (Savate) - döyüş nö-
vünün yaranma tarixi XVIII əsrdə 
Parisdə küçə döyüşü kimi baş-
lamış və illər ötdükcə müstəqil 
idman növünə çevrilərək Fransa-
nın milli döyüş sənəti kimi popul-
yarlaşmışdır. Bu döyüş növündə 
həm əl, həm də ayaq zərbələ-
rindən istifadə edildiyi üçün ilk 
baxışda “Kikboksinq” və “Mu-
ay-tay”a oxşayır. Hazırda “Savat” 

döyüş növünün 100-dən artıq 
ölkədə federasiyaları fəaliyyət 
göstərir.

- Rafiq müəllim, bəs Azər-
baycanda “Savat” nə vaxt ya-
ranıb?

- Azərbaycan Savat Federa-
siyası 2017-ci ildə mənim tərə-
fimdən yaradılıb. Federasiya 
olaraq sağlam həyat tərzini təb-
liğ etmək, vətənpərvər, güclü 
və döyüşkən ruhlu gənclər ye-
tişdirmək, Prezidentimiz və Ali 
Baş Komandanımızın idman və 
gənclər siyasətinə dəstək olmaq 
hər zaman əsas məqsədlərimiz-
dən biri olub.  İdman hər zaman 
mədəniyyətin bir parçası olduğu 



üçün ölkələrimiz arasında olan 
mədəni əlaqələrin daha da güc-
lənməsi yolunda da yorulmadan 
çalışırıq.

- Federasiyanızın fəaliyyəti 
yalnız Bakıdadır? 

- Xeyr, Azərbaycan Savat Fe-
derasiyasının ölkənin bütün böl-
gələrində nümayəndəlikləri var. 
Hal-hazırda federasiyanın 50-yə 
yaxın nümayəndəliyində 1000-
dən çox vətəndaşımız bu idman 
növü ilə məşğul olur. Mütəmadi 
olaraq ildə bir neçə dəfə məşq-
çilər və hakimlər Bakıya dəvət 
olunurlar. Onlara burada topla-
nışlar keçirilir, yeniliklər haqqında 
məlumatlar və tapşırıqlar veririk. 
Bundan əlavə idmançılarımız, 
məşqçilərimiz, hakimlərimiz bey-
nəlxalq seminarlara da qatılaraq 
səviyyələrini artırırlar. 

- İdmançılarınız beynəlxalq 
yarışlarda iştirak edirlərmi? 

- Bəli. Azərbaycanın “Savat” 
idman növü üzrə üzrə milli ko-
mandasının idmançıları dünya-
nın müxtəlif ölkələrində bütün yaş 
kateqoriyalarında Dünya, Avropa 
çempionatlarında, Dünya kubok-

larında uğurla çıxış edərək qızıl, 
gümüş və bürünc medallar qa-
zanıblar. İlk dəfə olaraq federa-
siyanın yaranmasından təqribən 
bir il sonra mənim rəhbərliyimlə 
17-21 oktyabr 2018-ci il tarixində 
Bolqarıstanın Plovdiv şəhərində 
45 ölkənin iştirakı ilə “Savate As-
sault” idman növü üzrə keçirilən 
dünya çempionatında yığma ko-
mandanın idmançıları Arif Əliyev, 
Soltan Tağıyev və Həsən Əliyev 

ölkəmizi təmsil ediblər. Bey-
nəlxalq Savat Federasiyasının 
prezidenti professor xanım Julie 
Qabriel Azərbaycanın üzvlük ni-
şanını Federasiyanın prezidenti 
kimi mənə təqdim etdi.

- Rafiq müəllim, bildiyimizə 
görə elə iyul ayında da idman-
çılarınızın çıxışı çox uğurlu alı-
nıb.

- Doğrudur. 23-27 iyul 2025-
ci il tarixində Özbəkistanın Daş-

kənd şəhərində “Savate Assaut” 
idman növü üzrə gənclərin dün-
ya çempionatı və kadetlər, yeni-
yetmələr və böyüklər arasında 
dünya kuboku yarışları keçirilib. 
Milli yığma komandamız yarışda 
1 məşqçi və 11 idmançı ilə iştirak 
edib. Gənclərin dünya çempio-
natında Ələkbər Xanməmmədov 
(60 kq) qızıl, Yusif Xəlilzadə (48 
kq) bürünc, Ümid Zeynalov (52 
kq) bürünc, Məhəmməd Məm-

mədli (56 kq ) bürünc, Nicat 
Məhəmmədli (65 kq) bürünc, 
Nihat Quliyev (70 kq) bürünc, 
Əli Bəylərzadə (75 kq) bürünc, 
Məhəmməd Süleymanov (85 
kq) bürünc və dünya kubokunda 
Raul Hüseynzadə (30 kq) qızıl, 
İbrahim İbrahimli (33 kq) bürünc 
və Bəyrək Bağırov (80 kq) bü-
rünc medal qazanıblar. Onuda 
qeyd edim ki, Yusif Xəlilzadə, 
Ümid Zeynalov və Nicat Məhəm-

mədli Ordu İdman Klubunun 
təmsilçiləridirlər. 

- Azərbaycan Savat Federa-
siyasının əməkdaşlıq əlaqələri 
necə inkişaf edir?

- Federasiyamızın Bakı Fran-
sız Liseyi, eləcə də Fransa-Azər-
baycan Universiteti ilə sıx mü-
nasibətləri var.  Bakı Fransız 
Liseyində Azərbaycanda yaşa-
yan Fransa vətəndaşlarına da 
mən və Həsən Əliyev tərəfindən 
“Savate” təlimləri verilir. Fran-
sa-Azərbaycan Universitetinin 
icraçı-direktoru Vazeh Əsgərov 
isə federasiyamızın vitse-prezi-
denti olmaqla bu idman növü-
nün təbliğatında əvəzsiz xidmət 
göstərir. 

Qeyd etdiyimiz kimi Azər-
baycan Savat Federasiyasının 
məqsədi heç də həmişə ancaq 
medal qazanmaq olmayıb. Biz 
hər zaman beynəlxalq yarış-
lar zamanı Fransanın, eləcə 
də bu idman növünün ruhuna, 
dəyərlərinə sayqı ilə yanaşmı-
şıq. Həmişə davranışlarına görə 
nümunəvi komandalardan ol-
muşuq. Məhz buna görə Dünya 
Savat Federasiyasının vitse-pre-



zidenti, Fransa Savat Federasi-
yasının prezidenti Joel Dumez 
və Avropa Savat Konfederasiya-
sının prezidenti Rodolf  Redon 
Bakıya səfər edib. Azərbayca-
nın mərhum gənclər və idman 
naziri Azad Rəhimovla görüşdə 
ölkəmizdə Fransa-Azərbaycan 
münasibətlərinə verilən dəyər 
barədə məlumatlı olduqlarını, 
Azərbaycana səfərləri zamanı 
buna bir daha şahidlik etdiklərini 
vurğulayıblar. Rəsmilər Fransa 
ənənəsinin, mədəniyyətinin bir 

parçası olan fransız boksu “Sa-
vate”nin də tezliklə iki ölkə ara-
sındakı dostluğa töhfə verəcə-
yinə əminlik ifadə ediblər. Görüş 
zamanı Azərbaycan və Fransa 
Savat Federasiyaları arasında 
əməkdaşlıq sazişi  imzalanıb. Bil-
dirilib ki bu sazişə əsasən yaxın 
5 il ərzində təcrübə toplamaq 
məqsədilə Fransadan Azərbay-
cana və Azərbaycandan Fransa-
ya idmançılar, məşqçilər, hakim-
lər göndəriləcək. Həmçinin 2020 
və 2021-ci il Avropa çempionat-

larının təşkilatçılıq hüquqları da 
Azərbaycana verilmişdi. Təəssüf 
ki, COVİD-19 pandemiyası sə-
bəbindən bu yarışları keçirmək 
mümkün olmadı. Ancaq əminik 
ki, “Savate” Azərbaycan-Fransa 
dostluq  münasibətlərinin güclən-
məsində müsbət rol oynayacaq.

- Rafiq müəllim, müsahi-
bəyə, “Savate” döyüş növü 
haqqında dolğun məlumata 
görə Sizə təşəkkür edir, işləri-
nizdə yeni-yeni uğurlar arzula-
yırıq.

İyul ayının 17-26-sı tarixində Xorvatiyanın 
paytaxtı Zagreb şəhərində XIV Avropa Univer-
sitetləri Futzal Çempionatı keçirilib. Çempi-
onatda 16 ölkədən 31 universitet komandası 
iştirak edib.  Yarışda ölkəmizi Azərbaycan İd-
man Akademiyasının komandası təmsil edib.

İyulun 17-də baş tutan püşkatmanın nəticə-
sinə əsasən, Azərbaycan təmsilçisi C qrupunda 
Xorvatiya, İsveçrə və Macarıstan universitetləri-
nin komandaları ilə qarşılaşıb. Komandamız qrup 
mərhələsində aşağıdakı nəticələri əldə edib:

* Azərbaycan İdman Akademiyası (ASA) - Split 

Universiteti (Xorvatiya) – 6:2
* ASA - Lozanna Federal Texnologiya İnstitutu 

(İsveçrə) – 5:1
* ASA - Pecs Universiteti (Macarıstan) – 1:3
İki qələbə və bir məğlubiyyətlə komandamız 

qrupdan çıxmağı bacardı. 1/4 final mərhələsində 
ASA Fransa təmsilçisi Paris Saclay Universitetini 
5:4 hesabı ilə məğlub edərək yarımfinala vəsiqə 
qazanıb. Yarımfinalda rəqib İspaniya təmsilçisi 
Kastilya La-Mança universiteti olub. Komandamız 
5:1 hesabı ilə qələbə qazanaraq finala yüksəlib. 
Finalda rəqib digər İspaniya təmsilçisi Valesiya 

S P O R T S M A NFUTZAL

FUTZAL KOMANDAMIZ 
RƏQIB TANIMADI!

universiteti oldu. 7:2 hesabı ilə inamlı qələbə qa-
zanan ASA, universitetlərarasi Avropa çempionu 
adına sahib çıxdı.

Final matç hakimləri
I hakim - Damian Qrabovski (POL)
II hakim - Daniel Matkoviç (SUI) 
III hakim - Slavomir Steçko (POL) 
IV hakim - Arttu Kynarainen (FIN) 
Vaxt nəzarətçisi - Sedrik Pelissier (FRA) 
Ədalətli Oyun (Fair Play) Mükafatının qalibi: 
Uorvik Universiteti (Birləşmiş Krallıq)

Fərdi mükafatlar
Ən yaxşı qapıçı: Ağaseyid Qasımov – Azər-

baycan İdman Akademiyası
Turnirin bombardiri: Garcia Sanchez Mario – 

Castilla-La Mança Universiteti (14 qol)

Minnətdarlıq və vida çıxışları
Mərasimdə Xorvatiya Akademik İdman Fede-

rasiyasının prezidenti və EUSA-nın 1-ci vitse-pre-
zidenti Haris Pavletiç iştirakçılar qarşısında çıxış 
edərək, tədbir boyu göstərilən yüksək rəqabət, 
ədalətli oyun və təşkilatçılığı yüksək qiymətləndirib.

Zaqreb Akademik İdman Federasiyasının pre-
zidenti Davor Pavloviç də çıxış edərək çempiona-
tın yaddaqalan olmasına görə bütün komandalara 
və könüllülərə təşəkkür etdi və bütün nümayəndə 
heyətlərinə evlərinə təhlükəsiz səyahət arzuladı.

EUSA bayrağının simvolik olaraq İspaniyaya 
ötürülməsi ilə turnirə rəsmi yekun vuruldu.  Futzal 
üzrə Universitetlər arasında növbəti Avropa çem-
pionatı İspaniyanın Madrid şəhərində keçiriləcək. 
Avropanın hər yerindən universitet komandaları-
nı növbəti idman və birlik bayramına qoşulmağa 
dəvət edirik.

Avqustun 28-də Futzal üzrə 
Universitetlərarası Avropa çem-
pionatının qalibi olan Azərbay-
can İdman Akademiyasının 
komandası ilə AFFA-da görüş 
keçirilib.

Azərbaycan Tələbə Futbol 
Federasiyası İctimai Birliyin-
dən verilən məlumata görə, 
görüşdə elm və təhsil nazirinin 

müavini, federasiyanın prezi-
denti Firudin Qurbanov , AF-
FA-nın icraçı vitse-prezidenti 
Sərxan Hacıyev, Milli Olimpiya 
Komitəsinin vitse-prezidenti 
Fərid Mansurov bu qələbəni 
tarixi hadisə kimi dəyərlən-
dirərək, bütün komanda üzv-
lərinə gələcək fəaliyyətlərində 
uğurlar arzulayıblar.

Sərxan Hacıyev komandanın 
yarışda güclü İspaniya və Fran-
sa kollektivlərinə qalib gəlməsini 
xüsusi vurğulayıb.

Görüşün sonunda AFFA 
tərəfindən komanda üzvlərinə 
hədiyyələr təqdim olunub, xatirə 
fotosu çəkdirilib.

Qoşqar Cəfərov

Azərbaycan İdman Akademi-
yasının futzal komandası 14-cü 
Universitetlərarası Avropa Fut-
zal Çempionatında qalib ola-
raq ölkəmizə böyük qürur bəxş 
etmişdir. Bu qələbə Akademi-
yamızın tələbələrinin yüksək 

peşəkarlığının, fədakarlığının və 
komanda ruhunun bariz göstəri-
cisidir.

Sizləri səmimi qəlbdən təbrik 
edir, gələcək idman fəaliyyətiniz-
də daha böyük uğurlar arzulayı-
ram. Əminəm ki, qazandığınız 

bu nailiyyət gənclərimiz üçün 
nümunə olacaq, Azərbaycan id-
manının beynəlxalq arenada ta-
nınmasına və mövqeyinin möh-
kəmlənməsinə mühüm töhfə 
verəcəkdir.

Uğurlarınız bol olsun!

Fuad Hacıyev
Azərbaycan İdman 

Akademiyasının rektoru



“Qarabağ” tarixində ikinci dəfə UEFA 
Çempionlar Liqasının əsas mərhələsində 
mübarizə aparacaq. Bu uğurların memarı 
isə illərdir komandanın sükanı arxasında 
olan Qurban Qurbanovdur.

İmza atdığı nailiyyətlər Qurbanovun futbol 
həyatının məntiqli nəticəsidir. O, 2003-cü ildə 
Azərbaycanın ən yaxşı futbolçusu seçilib. Hü-
cumçu mövqeyində oynayıb, amma tez-tez klub 
dəyişməsi ilə yadda qalıb - 10-dan çox koman-
danın formasını geyinib. Futbolçu kimi “Qara-
bağ”da oynamayıb – ona qarşı oynayıb. Amma 
həyat elə gətirib ki, məşqçi həyatı uzun illərdir 
məhz “Qarabağ”la bağlıdır.

1996/97 mövsümündə 34 qolla Azərbaycan 
çempionatının bombardiri olub və ondan sonra 
liqada bir mövsüm ərzində bu qədər fərqlənən 
olmayıb. 2003-cü ildə Serbiya və Monteneqro 
ilə oyunda dubl edərək Azərbaycan millisinin ta-
rixində ilk dəfə rəsmi oyunlarda səfərdən 1 xalla 
dönməsinin səbəbkarı olub. 

Xroniki zədələr üzündən futbolçu karyerasını 
erkən – 33 yaşında bitirməli olub. Sonra mey-
danda 11 nəfərdən biri olmağı, meydanın kəna-
rından 11 nəfərə başçılıq etməyə dəyişib. Özü 
oynadığı vaxtlarda əldə etdiyi nailiyyətlərdən 
daha çoxuna məşqçi kimi imza atıb.

Məşqçi karyerasına 2006/07 mövsümündə 
“Neftçi” ilə başlayıb, amma komandanı çempi-
on edə bilməyib. 2008-ci ilin avqustundan isə 

The architect behind Qarabağ’s success, 
Qurban Qurbanov, was named Azerbai-
jan’s Best Footballer of the Year in 2003. 
He played as a forward but was known for 
frequently changing clubs – he wore the 
jersey of more than 10 different teams. As a 
player, he never played for Qarabağ FK but 
played against them. However, life took a 
turn, and his coaching career has been tied 
to Qarabağ for many years.

He became the top scorer of the Azerbaijani 
league with 34 goals in the 1996/97 – no one 
has scored that many goals since then. In 2003, 
by scoring twice against Serbia and Montene-
gro, he helped Azerbaijan’s national team earn 
its first-ever away point in a qualifying tourna-
ment. He scored three goals at the UEFA Euro 
2004 qualifying, more than well-known play-
ers such like Miroslav Klose (Germany), Niko 
Kovač (Croatia), Wayne Rooney (England), 
Pavel Nedvěd and Karel Poborský (Czech Re-
public), Phillip Cocu and Wesley Sneijder (Neth-
erlands), and Ole Gunnar Solskjær (Norway).

Due to chronic injuries, he had to retire from 
football early - at the age of 33. He traded being 
one of the eleven on the pitch for leading eleven 
players from the sidelines. As a coach, he has 
achieved even more than he did as a player. 
His coaching career began in the 2006/07 with 
Neftçi, but he couldn’t lead the team to a league 
title. 

QURBAN QURBANOVUN 
UĞUR FORMULU: 
TOPA SAHIB OLMADAN 
FUTBOL OYNAMAQ 
OLMAZ

FOOTBALL CAN’T 
BE PLAYED WITHOUT 

POSSESSION –  
QURBAN QURBANOV’S 

FORMULA FOR SUCCESS

karyerasında uğurlu olacaq yeni dövr başlayıb. 
Amma “Qarabağ”da da ilk beş mövsümündə 
Azərbaycan çempionluğunu qazana bilməyib, 
amma klub rəhbərliyi ona güvənib və nəticəsini 
də görüb – son 12 mövsümdə komanda artıq 11 
dəfə çempion olub.

Qurbanovun məşqçi kimi əsas fəlsəfəsi topa 
sahibolmaya əsaslanır. O deyir: “Təsəvvür edin 
ki, maşındasız. Sükanı düz idarə edə bilməsəz, 
qaydalara uyğun necə sürə bilərsiniz? Futbolda 

A new and successful chapter of his career 
began in August 2008. However, even with Qa-
rabağ, he couldn’t win the league in his first five 
seasons. But the club’s management was pa-
tient and kept their trust in him - and it paid off. 
Now, in the last 12 seasons, the Qarabağ has 
won the league title 11 times.

Qurbanov’s main philosophy as a coach is 
centered around ball possession. He says: 

"Imagine you're driving a car. If you can't 



da belədir. Topa sahib olmasanız, futbol oynaya 
bilməzsiniz”.

Qurbanov “Barselona”nın futbol fəlsəfəsini 
bəyəndiyindən və tətbiq etdiyindən arada bu 
klubun düşərgəsində olur. Mayda - ötən möv-
süm bitəndən sonra İspaniyaya səfəri zamanı 
komandanın baş məşqçisi Hans-Diter Flik ilə 
görüşüb və fikir mübadiləsi aparıb. Hazırkı möv-
sümün gedişində onun “Barselona”nın düşərgə-
sinə daha uzunmüddətli səfəri istisna olunmur.

Onun “Qarabağ”ı daim pressinq etmək və 
hücum futbolu oynamağa çalışır. O, seçim 
edərkən texnikalı futbolçulara üstünlük verir.

Qurbanov həm futbolda - oyun vaxtı, istərsə 
də futboldankənar çox sakitdir, emosiyalarını 
gizlətməyi bacarır. Çox nadir hallarda güldüyü-
nü, qələbəyə sevindiyini görmək olar.

Onu TV verilişlərində görmək mümkün deyil. 
Vaxtının çoxunu futbolda keçirir. Onun fikrincə, 
futbol təkcə məşqlə və ya yalnız oyunla qur-
taran bir şey deyil. Onlardan daha vacib olan 
tərəfləri var. Deyir ki, onun üçün bəlkə də ən 
asan iş komandanı oyuna hazırlamaq, meyda-
na çıxarmaqdır. Amma meydana çıxana qədər 
olan proseslər var ki, ən çox diqqətli davranmaq 
lazım gələn epizodlardır.

Qurbanov illər ərzində formalaşdığını, ilk 
məşqə gələndə hazır məşqçi olmadığını deyir: 

steer properly, how can you follow the rules 
and drive safely? Football is the same. If you 
don’t have possession, you can’t play." 

Since Qurbanov admires and applies FC 
Barcelona’s football philosophy, he occasionally 
visits the club’s training camps. After last sea-
son ended in May, during one of his visits, he 
met with German head coach Hansi Flick and 
exchanged ideas. During the current season, he 
is expected to make a longer visit to Barcelona’s 
training base. 

His Qarabağ always strives to press high and 
play attacking football. When selecting players, 
he prioritizes technically skilled footballers. 

Qurbanov is known as “Mister Fair Play.” A 
remarkable example of this was seen during 
the 2021/22 UEFA Europa Conference League 
match between Qarabağ and Marseille in Baku. 
At a critical moment when his team needed a 
goal and a win, a Qarabağ player scored using 
his hand. Qurbanov instructed him to inform the 
referee that the goal was scored illegally. Such 
an act requires a coach with great integrity and 
moral courage. 

Qurbanov is calm both during matches and 
outside of football. He hides his emotions well 
and rarely shows joy, even in victory - it’s rare to 
see him smile. 

“Nə qədər səhvlərim, yanlış qərarlarım olub. Bu 
gün də var. Futbol kollektiv idman növüdür. Bu-
rada səhvlər qaçılmazdır. İstər qərarlarda, istər 
seçimlərdə, istərsə də hazırlıqlarda”.

Qurbanovun rəhbərliyilə “Qarabağ” Azər-
baycan klubları arasında ilk olaraq Çempionlar 
Liqasının qrup mərhələsinə yüksəlib (2017/18), 
daha sonra avrokuboklarda qrup mərhələsini 
adlaya bilib (2021/22 Avropa Konfrans Liqasın-
da). Bundan başqa, komanda ardıcıl 12-ci möv-
süm avrokubokların əsas mərhələsində çıxış 
edəcək.

Kiçik büdcəli klubla bunu bacarmaq asan 
məsələ deyil. "Qarabağ Futbol Klubu"nun 2024-
cü ilin maliyə hesabatına əsasən, 35  milyon 
613 min manat cəmi əməliyyat xərclərindən 20 
milyon 648 min manatı əmək haqqı və mükafat 
təşkil edib. Yeri gəlmişkən, Azərbaycan Respub-
likasının Prezidenti İlham Əliyev UEFA Çempi-
onlar Liqasının əsas mərhələsinə vəsiqə qazan-
ması ilə əlaqədar Azərbaycan Respublikasının 
2025-ci il dövlət büdcəsində nəzərdə tutulmuş 
Azərbaycan Respublikası Prezidentinin ehtiyat 
fondundan “Qarabağ” futbol klubuna 5 milyon 
manat ayrılması barədə sərəncam imzalayıb.

Əlbəttə, Qurbanovu düşündürəcək ciddi su-
allar da var. Ötən mövsüm Avropa Liqasında 
36-cı yeri tutan komanda indi UEFA Çempionlar 
Liqasında nə edə biləcək?

He doesn’t appear on TV shows. He spends 
most of his time in football. He arrives at the 
club’s training facility earlier than anyone and 
leaves later than everyone. All transfers are 
made only with his approval.

Qurbanov says: 
"Football doesn’t end with just training or 

matches. There are aspects even more import-
ant than those. These days, perhaps the easiest 
part for me is preparing the team for a match 
and sending them onto the pitch. But it’s the pro-
cesses leading up to that moment that require 
the most attention."

While simultaneously working at Qarabağ, 
despite signing a six-year contract and an un-
successful stint with the Azerbaijan national 
team, where he worked for about a year and 
one month, this did not damage his reputation. 

He says: 
"I have developed over the years. I wasn’t a 

ready-made coach when I came to my first train-
ing session. I’ve made many mistakes, wrong 
decisions - and still do today. Football is a team 
sport. Mistakes are inevitable - whether in deci-
sions, selections, or preparations." 

Under Qurbanov's leadership, Qarabağ 
became the first Azerbaijani club to reach the 
group stage of the UEFA Champions League 
(2017/18), and later, managed to advance past 



“Qarabağ” ötən Avropa Liqasında gələcək 
qalib “Tottenhem”ə 0:3 uduzsa da, məsələn, qa-
pıya zərbələr (14-10) və künc zərbələrində (9-
3) rəqibindən üstün olub. Həmçinin Çempionlar 
Liqasının hazırkı iştirakçılarından “Bodö/Qlimt”ə 
səfərdə 2:1 hesabı ilə qalib gəlib.

Qurbanov UEFA Çempionlar Liqası əsas 
mərhələsindəki hazırkı rəqiblər haqda da fikir-
lərini açıqlayıb: “Qarşılaşacağımız komanda-
ların hamısı çox ciddi rəqiblərdir. Öz ölkələ-
rinin köklü, tarixi olan klublarıdır. “Liverpul”, 
“Çelsi”, “Ayaks”, “Napoli”, həmçinin digərləri 
“Benfika”, “Ayntraxt”, “Kopenhagen” və “Atle-
tik” hamının yaxşı tanıdığı güclü komandalar-
dır.

Çalışacağıq ki, bu matçlara yaxşı hazırla-
şaq. Çünki bu turnir tam başqa bir səviyyə-
dir. Çempionlar Liqasındakı həyəcan bir neçə 
dəfə artıq olur. Burada həm güc, həm sürət, 
həm oyunun gedişatı tam fərqlidir. Çox bö-
yük məsuliyyət olduğunu başa düşürük. Yaxşı 
mübarizə aparmağa, azarkeşlərimizi sevindir-
məyə çalışacağıq”.

Qurbanov bu günə qədər “Qarabağ”la mö-
cüzələr yaradıb. Amma ola bilsin, ən böyük mö-
cüzə hələ qarşıdadır.

Rasim Mövsümzadə

the group stage in a European competition for 
the first time in history (2021/22 UEFA Euro-
pa Conference League). These are historic 
achievements that have yet to be repeated. 

Moreover, Qarabağ has played in the main 
stages of European competitions for 12 con-
secutive seasons, surpassing some of Europe’s 
football giants in this regard. Outperforming clubs 
like Manchester United, Chelsea, Liverpool, In-
ter, and Ajax in consistency is no easy feat.

Achieving this with a modest budget speaks 
volumes about Qurbanov’s coaching abilities. 
According to Qarabağ Football Club’s finan-
cial report for 2024, out of the total operational 
expenses of 35.613 million AZN (17.98 million 
EUR), 20.648 million AZN (10.43 million EUR) 
was spent on salaries and bonuses. 

Additionally, the President of Azerbaijan, Il-
ham Aliyev, issued a decree allocating 5 million 
AZN (2.525 million EUR) to Qarabağ FC from 
the Presidential Reserve Fund in the 2025 state 
budget, in recognition of the club qualifying for 
the main stage of the 2025/26 UEFA Champi-
ons League.

Of course, there are serious questions that 
will concern Qurbanov. What can the team, 
which finished 36th at the UEFA Europa League 
last season, now achieve at the UEFA Champi-
ons League? 

FOOTBALLS P O R T S M A N

Even though Qarabağ lost 0-3 to the even-
tual winner Tottenham Hotspur at the last UEFA 
Europa League, for example, they were superi-
or to their opponent in terms of “Total attempts” 
(14-10) and “Corners” (9-3). Additionally, they 
had an away victory over Bodø/Glimt, one of the 
current UEFA Champions League participants, 
winning 2-1. 

Qurban Qurbanov also shared his thoughts 
on their current opponents at the 2025/26 UEFA 
Champions League group stage: 

“All the teams we will face are very serious op-
ponents. They are clubs with deep roots and his-
tory in their countries. Liverpool, Chelsea, Ajax, 
Napoli, as well as others like Benfica, Eintracht 
Frankfurt, Copenhagen, and Athletic Bilbao are 
all strong teams well known to everyone. 

We will try to prepare well for these matches, 
because this tournament is on a completely dif-
ferent level. The excitement at the UEFA Cham-
pions League is several times higher. Here, the 
strength, the speed, and the course of the game 
are all completely different. We understand that 
it comes with a huge responsibility. We’ll do our 
best to fight well and make our fans proud.” 

Qurbanov has already worked wonders with 
Qarabağ - but perhaps the greatest miracle is 
still ahead. 

Rasim Movsumzadeh

“QARABAĞ”IN OYUNLARININ 
TƏQVİMİ

UEFA Çempionlar Liqası 2025/26
Liqa mərhələsi

I tur, 16 sentyabr 2025-ci il
23:00. Benfika (Portuqaliya) - Qarabağ

II tur, 1 oktyabr
20:45. Qarabağ - Kopenhagen (Danimarka)

III tur, 22 oktyabr
20:45. Atletik Bilbao (İspaniya) - Qarabağ

IV tur, 4 noyabr
21:45. Qarabağ - Çelsi (İngiltərə)

V tur, 25 noyabr
00:00. Napoli (İtaliya) - Qarabağ

VI tur, 10 dekabr
21:45. Qarabağ - Ayaks (Niderland)

VII tur, 21 yanvar 2026-cı il
21:45. Qarabağ - Ayntraxt Frankfurt (Almaniya)

VIII tur, 28 yanvar
00:00. Liverpul (İngiltərə) - Qarabağ

CÜDO ÜZRƏ GƏNCLƏRIN 
AVROPA ÇEMPIONATI

4-7 sentyabr tarixlərində 
Slovakiyanın paytaxtı Bratisla-
vada cüdo üzrə gənclər arasında 
Avropa çempionatı keçiirilib. 
"GoPass" arenada təşkil olunan 
qitə birinciliyində 42 ölkədən 374 
idmançı (207 oğlan, 167 qız) gü-
cünü sınayıb.

Ölkəmizi yarışda 10 çəki dərəcəsində 13 id-
mançı (9 oğlan, 4 qız) təmsil edib. Fərdi yarışlar-
dan sonra,  turnirin son günündə isə yığmamız  

qarışıq komanda yarışında çıxış edib.

Yarışın ilk  günü mübarizəyə qoşulan 
Azərbaycan təmsilçiləri uğurlu çıxışları 
ilə fərqləniblər. 60 kiloqram çəkidə çıxış 
edən Nihad Məmişov 1/8 finalda Ermə-
nistandan olan rəqibi Qor Safaryana 
ipponla qalib gələrək növbəti mərhələyə 
vəsiqə qazanıb. 1/4 finalda isə 2 Azərbay-
can təmsilçisi - Nihad Məmişov və Fərid 
Qarayev üz-üzə gəlib. Həmyerlisini əlavə 
vaxtda üstələyən Nihad, yarımfinala və-
siqə qazanıb.

Final görüşündə təmsilçimiz Nihad Məmişov italiyalı Françesko Sampino ilə 
gücünü sınayıb. Gərgin mübarizə əzmində keçən görüşdən idmançımız qalib 

ayrılıb. Yeniyetmələrin ikiqat dünya çempionu olan Nihad Məmişov, rəqibindən 
daha güclü olduğunu sübut edərək qızıl medala sahib çıxır.



30 спортсман  № 159 / 2025

S P O R T S M A NCÜDO

Bu gün Azərbaycanın digər cüdoçusu Məhəmməd Musayevin də çıxışı uğurlu alınıb. 
66 kiloqram çəkidə mübarizə aparan idmançımız gürcüstanlı rəqibi Tornike Qiqauriyə 
ipponla qalib gələrək finala yüksəlib. Final görüşündə Azərbaycan təmsilçisi Məhəm-

məd Musayev fransalı Aleksis Renard ilə qarşılaşıb. Görüşdən qələbə ilə ayrılan 
Məhəmməd qızıl medalın sahibi olub.

Üçüncü medalı isə komandamızın aktivinə 
Nizami İmranov yazdırdı. 66 kiloqram çəkidə 
mübarizə aparan təmsilçimiz həlledici görüş-
də Şalev Kohenə (İsrail) qalib gələrək bürünc 
medalı qazandı. Ardıcıl üçüncü il qitə turni-
rində medal qazanan Nizami, əzmkar döyüş-
çü olduğunu bir daha sübut etdi.  

Beləcə qitə birinciliyini 3 medalla başa 
vuran Azərbaycan yığması 43 ölkənin müba-
rizəsində oğlanlar arasında birinci yerə layiq 
görülüb.



Azərbaycan güləşində yeni 
bir ulduz parlayır. Onun adı 
Ayxan Cavadovdur, 18 yaşı 
sentyabrın 17-də tamam olub. 

Yunan-Roma güləşçisi son iki 
ildə ard-arda qazandığı qızıl me-
dallarla adından söz etdirməyə 
başlayıb. Bolqarıstanın Samokov 
şəhərində başa çatan güləş üzrə 
U-20 dünya çempionatında Azər-
baycan adına yeganə çempion-
luğa da məhz o, imza atıb.

Ayxanın yüksəlişi 2024-cü 
ildə Serbiyada keçirilən U-17 Av-
ropa çempionatı ilə başlayıb. 60 
kq çəki dərəcəsində çıxış edən 
idmançımız finalda Ermənistan 
təmsilçisi Aleks Marqaryana 9:4 

hesabı ilə qalib gəlib. Qarşılaş-
manın gedişində hesabda geri 
olsa da (1:4), fasilədə məşqçilə-
rinin verdiyi tapşırıqları uğurla 

yerinə yetirərək geridönüş etməyi 
bacarıb. Bu qələbə onun təkcə 
texniki deyil, eyni zamanda psixo-
loji üstünlüyünün də sübutu idi.

“Məşqçilərimin dəstəyi və 
inam hissi məni çempion etdi”  
deyən Ayxan görüşdən sonra bil-
dirmişdi.

Avropa titulundan sonra qar-
şıda İordaniyanın paytaxtı Əm-
man şəhərində keçirilən U-17 
dünya çempionatı vardı. Bu dəfə 
də final, bu dəfə də qələbə! Həl-
ledici qarşılaşmada gürcüstanlı 
Vaxtanq Loluaya 4:1 hesabı ilə 
qalib gələn Ayxan karyerasında 
ilk dəfə dünya çempionu adını da 
qazandı. 

O, fəxrlə deyir: “Bu titulu əldə 
etmək üçün aylardır məşqçilərim-
lə birlikdə əzmlə çalışırıq. Əziy-
yətimiz yerdə qalmadı, bəhrəsini 
gördük”.

Ayxan sübut etdi ki, bunlar 
yalnız başlanğıcdır. 2025-ci ildə 
güləş aləmi onu U-20 yaş qru-
punda izləməyə başladı. İtaliya-
nın Kaorle şəhərində keçirilən 
Avropa çempionatında o, isveçli 
Adam Silverinə qarşı çətin final 
görüşündə 1:1 hesabına rəğ-
mən, keyfiyyətli xal üstünlüyü he-
sabına fəxri kürsünün ən yüksək 
pilləsinə qalxdı.

AYXAN CAVADOV - AZƏRBAYCAN 
GÜLƏŞINDƏ YENI ULDUZ PARLAYIR

Ardınca Bolqarıstanın Samo-
kov şəhərində baş tutan U-20 
dünya çempionatında hamıdan 
güclü oldu. Bu dəfə finaldakı 
rəqib ermənistanlı Yurik Mxitar-
yan idi. Ayxan 12:5 hesabı ilə 
əzmkar qələbə qazanaraq yenə 
Azərbaycan bayrağını ən uca zir-
vədə dalğalandırdı.

Finaldan öncə həyəcanın ol-
duğunu etiraf edən gənc idmançı 
hisslərini belə ifadə etməyə çalı-
şıb: “Bu hissləri sözlə bildirmək 
çətindir. Ermənistan idmançıla-
rına qarşı hər zaman görüşləri-
miz prinsipial əhəmiyyət daşıyıb. 
Rəqibə qalib gələrək, Azərbay-
can bayrağını ən yüksəyə qaldır-
dığım üçün fəxr edirəm”. 

Abşeron güləş məktəbinin 
yetirməsi olan Ayxan Cavadov 
Azərbaycan güləş tarixində həm 
U17, həm də U20 yaş qrupların-
da Avropa və dünya çempionu 
olan sayca üçüncü yunan-Roma 
güləşçisidir. Ondan əvvəl bu uğu-
ra yalnız Murad Məmmədov və 
İslam Abbasov imza atıblar.

Dörd böyük turnir - dörd qızıl 
medal. Ayxan güləşdə daha bö-
yük uğurları hədəfləyib. Özünə 
də inanır: “Heç nə mümkünsüz 
deyil. Bunun üçün sadəcə inan-
maq və sona kimi mübarizə apar-
maq lazımdır”.

Hələ ki, 60 kq-da güləşməyi, 
fiziki hazırlığını daha da güclən-
dirməyi düşünür. Daim öz üzərin-
də işləmək onun əsas prioritetidir. 
Güləşdə Olimpiya və ikiqat dün-
ya çempionu Keniçiro Fumitanı 
özünə kumir seçib. Ayxan onun 
səviyyəsinə çatmağı qarşısına 
məqsəd qoyub.

Onun uğurları minlərlə gən-
cə nümunə olacaq, güləş tarixi-
mizin yeni səhifələrini yazacaq. 
Qarşıda isə hələ çox sınaqlar 
var - Olimpiya Oyunları, böyüklər 
arasında dünya və Avropa çem-
pionatları...

Rasim Mövsümzadə



Azərbaycan AirBadmin-
ton (açıq havada badmin-
ton) üzrə Avropa çempi-
onatına ev sahibliyi edib. 
Turnir sentyabrın 5-dən 
7-dək Avropa Oyunları Par-
kında keçirilib.
Airbadminton komandamızın 

Avropa çempionatında çıxışları 
uğurlu alınıb. B qrupunun açılış 
oyununda komandamız əzm-
karlıq nümayiş etdirərək Xorva-
tiya yığmasına 60:33 hesabı ilə 
inamla qalib gəlib.

İkinci oyunda Azərbaycan id-
mançıları Niderlandla qarşılaşıb. 
Qarşılaşma gərgin mübarizə 
şəraitində keçsə də, idmançıla-
rımız ardıcıl ikinci qələbəni qa-
zanıblar. Bununla onlar turnirin 
pley-off mərhələsinə vəsiqə qa-
zanıblar. 

AIRBADMINTON KOMANDAMIZ 
AVROPA IKINCISI 

Turnirin növbəti günü Avropa 
çempionatında finalçılar müəy-
yənləşib. Yarımfinalda Bolqa-
rıstan seçməsinə 60:43 hesabı 
ilə qalib gələn yığmamız finala 
yüksəlib. Həlledici qarşılaşma-
da komandamız Almaniya kol-
lektivi ilə qarşılaşıb. Rəqibinə 
49:60 hesabı ilə məğlub olan 

yığmamız, Avropa çempiona-
tının gümüş medalına sahib 
çıxıb.

Avropa çempionatında ko-
manda yarışında ikinci yeri 
tutmaqla Airbadminton üzrə 
Azərbaycan milli komandası 
dünya çempionatına vəsiqə 
qazanıb.

Xatırladaq ki, dünya çempi-
onatı dekabrın 11-14-də Birləş-
miş Ərəb Əmirliklərinin Şarja 
şəhərində keçiriləcək. Munda-
ilda Avropadan Azərbaycandan 
başqa, son çempion Almaniya 
və Bakıda keçirilən qitə çempi-
onatının üçüncüsü Bolqarıstan 
da təmsil olunacaq.



Sentyabrın 4-14-ü ta-
rixində  “World Boxing”in 
təşkilatçılığı ilə qadın və kişi 
boksçular arasında ilk dünya 
çempionatı keçirilib.

İngiltərənin Liverpul şəhərin-
də 11 gün davam edən yarışda 
60-dan çox ölkənin 500-dək 
boksçusu qüvvəsini sınayıb. 

Baş məşqçi Ravşan Xoca-
yev, məşqçilər Nəriman Ab-
dullayevlə Etibar Abdullayevin 
rəhbərliyi ilə kişi boksçulardan 
ibarət komandamız mundialda 
tam heyətlə çıxış edib. Dünya 
çempionatında  ölkəmizi Süb-
han Mamedov (50 kiloqram), 
Nicat Hüseynov (55 kiloqram), 
Məhəmmədəli Qasımzadə (60 
kiloqram), Zaur Qəhrəmanov 
(65 kiloqram), Sərxan Əliyev 
(70 kiloqram), Səidcəmşid 
Cəfərov (75 kiloqram), Murad 
Allahverdiyev (80 kiloqram), 
Surət Qarayev (85 kiloqram), 
Alfonso Dominqes (90 kiloq-
ram) və Məhəmməd Abdullayev 
(+90 kiloqram) təmsil edib. 

Qadınların mübarizəsində 
isə ölkəmiz 1 boksçu ilə təmsil 
olunub. Dünya çempionatında 
baş məşqçi İlkin Ağayevin rəh-
bərliyi altında Aynur Mikayılova 
(57 kiloqram) gücünü sınayıb.

Azərbaycan boksçusu Al-
fonso Dominqes dünya çem-
pionatına qələbə ilə başlayıb. 

90 kiloqramda döyüşən milli-
nin lideri 1/8 finalda almaniyalı 
Yasse Kislə üz-üzə gəlib. Yay 
Olimpiya Oyunlarının bürünc 
və gümüş mükafatçısı dünya 
çempionu rəqibinə heç bir şans 
verməyib. Hər 3 raundu xeyrinə 
bitirən Dominqes, yekunda 5:0 
(29:28, 29:28, 30:27, 30:27, 

BOKS S P O R T S M A N

30:27) hesabı ilə qalib gəlib.
Sentyabrın 10-da Alfonso 

dünya çempionatında növbəti 
qələbəsini qazanıb.

Boksçumuz 1/4 finalda qar-
daş ölkə təmsilçisi Emrah Ya-
şarla (Türkiyə) üz-üzə gəlib. 
Döyüş dünya çempionumu-
zun qələbəsi ilə başa çatıb. 

Dominqes rəqibini 3:2 (28:29, 
30:27, 28:29, 29:28, 29:28) 
hesabı ilə məğlub edərək ya-
rımfinala yüksəlib. Boksçu bu 
qələbə sayəsində özü üçün azı 
bürünc medalı da təmin edib. 
Yarımfinalda isə idmançımızın 
rəqibi braziliyalı Santos Ribeyro 
Filyo olub. Gərgin döyüşdə rəqi-

binə xal hesabı ilə məğlub olan 
Alfonso 3-cü yerdə qərarlaşıb.

Yığmanın heyətində Alfon-
so Dominqesin (90 kiloqram) 
ardınca Səidcəmşid Cəfərovun 
da çıxışı uğurlu alınıb (75 ki-
loqram). O, 1/8 finalda Dayqo 
Sunaqa (Yaponiya) ilə üz-üzə 
gəlib. Boksçumuz hər 3 raun-
du aktivinə yazıb və döyüşü 
5:0 (30:27, 30:27, 30:27, 30:26, 
30:27) hesabı ilə xeyrinə biti-
rib. 1/4 finalda isə təmsilçimiz 
ukraynalı Pavlo İlliuşla qarşıla-
şıb. Rəqibi üzərində 5:0 (29:28, 
29:28, 29:28, 30:27, 29:28) he-
sabı ilə qalib gələn Səidcəmşid, 
özünə azı bürünc medalı da 
təmin edib. Yarımfinalda özbə-
kistanlı Fazliddin Erkinboyevlə 
üz-üzə gələn boksçumuz məğ-
lub olaraq bürünc medalla ki-
fayətlənib. 

Beləliklə, Azərbaycan boks-
çuları Böyük Britaniyanın Liver-
pul şəhərində keçirilən dünya 
çempionatını 2 bürünc medalla 
başa vurublar.

BOKSS P O R T S M A N

“SEA BREEZE CUP”

Sentyabrın 2-də “Sea Breeze Sport Beach 
Club”da çimərlik voleybolu üzrə qadınlar və 
kişilər arasında “Sea Breeze Cup” turniri keçi-
rilib. Azərbaycan Voleybol Federasiyası (AVF) 
və “Sea Breeze Resort”un birgə təşkilatçılığı 
ilə keçirilən yarışda 6 kişi və 6 qadın koman-
dası mübarizə aparıb. 

Olimpiya sistemi üzrə keçirilən turnirdə gü-
nün birinci yarısında ilkin mərhələ oyunları, 
ikinci yarısında isə mükafatlar uğrunda oyun-
lar baş tutub. 

Qadınların yarışında bürünc medal uğrun-

da "Milli U-18" (Xədicə Hadızadə/Cəmilə Bə-
şirova) və “AZERRAIL”(Nərmin Səmədzadə/ 
Feyza Bolat), finalda isə "Milli" (Fidan Əhmə-
dxanova/Səbinə Əlizadə) və Larisa Smeltso-
va/Lizi Latsabitze cütü üz-üzə gəlib.

Kişilərin yarışında isə bürünc medal uğ-
runda “Djevo Team” (Heydər Məmmədli/Fərda 
Dəryayev) və “Alışar” (Məhəmməd Qurbanov/ 
Samir İbrahimov) komandaları, qızıl medal 
uğrunda isə “AZERRAIL” (Tural Əsgərov/Nəri-
man Bayramlı) və “Milli” (Məhəmməd Aslanlı/
İbrahim Məmmədov) komandaları qarşılaşıb.

Gərgin və maraqlı mübarizə şəraitində 
keçən oyunların nəticəsinə əsasən, qadınla-
rın yarışında “Milli U-18” (Xədicə Hadızadə/

Cəmilə Bəşirova) komandası bürünc, Larisa 
Smeltsova/Lizi Latsabitze cütü gümüş, “Milli” 
(Fidan Əhmədxanova/Səbinə Əlizadə) koman-
dası isə qızıl medalların sahibi olub. Kişilərin 
yarışında isə bürünc medalı “Djevo Team” 
(Heydər Məmmədli/Fərda Dəryayev), gümüş 
medalı “AZERRAIL” (Tural Əsgərov/Nəriman 
Bayramlı), qızıl medalı isə “Milli” (Məhəmməd 
Aslanlı/İbrahim Məmmədov) komandası qaza-
nıb.

Oyunlardan sonra mükafatlandırma və bağ-
lanış mərasimi keçirilib. Qalib və mükafatçılara 
kuboklar və medallar təqdim olunub.

Mükafatları AVF-nin prezidenti Şahin 
Bağırov, vitse-prezident Bəhruz Quli-
yev, baş katib Faiq Orucov, İdarə Heyə-
tinin üzvü Elqar Bağırov təqdim ediblər.



Zamanın körpüsündə – 
1985-dən 2027-yə: Gənclərin 
dünya çempionatı yenidən 
Azərbaycanda keçirilə bilər

1985-ci ilin avqust günləri... Havanın istisi 
kimi, “Neftçi”nin çıxışı da cansıxıcı idi – ko-
manda SSRİ çempionatında ardıcıl üç matçda 
məğlub olmuş, Rostovda SKA (1:2), Moskvada 
“Spartak” (0:2) və Leninqradda “Zenit”dən 
(1:3) xal ala bilməmişdi. Düzdür, daha sonra 
Ruslan Abdullayevin yetirmələri altı oyunluq 
məğlubiyyətsiz seriyaya da imza atdılar, amma 
bu artıq başqa söhbətin mövzusudur.

Навстречу чемпионату мира 
2027: будут ли блистать 

новые Марадоны и Месси в 
Азербайджане и Узбекистане?

Конец августа - начало сентября 1985 
года... В то время в СССР проходил чемпи-
онат мира по футболу U-20, и матчи одной 
группы, а также одна игра четвертьфина-
ла прошли в нашей республике - в Баку, и 
даже в Сумгайыте. Болельщики имели воз-
можность увидеть вживую выступления 
молодых футболистов из Мексики, Китая, 
Парагвая, Англии и Нигерии.

S P O R T S M A NFUTBOL

O günlərdə başqa futbol havası da vardı Azər-
baycanda. Avqustun sonu – sentyabrın əvvəlində 
ölkədə gənclər arasında (U-20) dünya çempiona-
tı keçirilirdi və bir qrupun oyunları, həmçinin dörd-
dəbir finalın bir qarşılaşması respublikamızda 
– Bakıda və hətta Sumqayıtda oldu. Azarkeşlər 
Meksika, Çin, Paraqvay, İngiltərə və Nigeriyanın 
gənc futbolçularının çıxışını canlı izləmək imkanı 
qazandılar.

Zaman keçdi, siyasi xəritələr dəyişdi, müstəqil-
lik qazandıq. 40 il sonra artıq Azərbaycan dost və 
qardaş Özbəkistanla birlikdə 2027-ci ildə bu mö-
təbər turnirə ev sahibliyi etmək üçün namizədlik-
lərini irəli sürürlər. Bu xəbəri isə ilk dəfə Özbəkis-
tan Prezidenti Şavkat Mirziyoyev iyulun əvvəlində 
Bakıya səfəri zamanı Azərbaycan Prezidenti İl-
ham Əliyev ilə görüşündən sonra mətbuata birgə 
bəyanatları zamanı açıqlamışdı: “Azərbaycanın 
minifutbol üzrə yığmasını bir daha təbrik edirəm. 
Onlar dünya çempionu oldular. Biz Azərbaycan 
futbolçularının uğurlarına sevinirik. Qərara aldıq 
FIFA-ya birlikdə müraciət edək ki, Azərbaycan və 
Özbəkistan bu kateqoriyada futbol üzrə dünya 
çempionatını birgə təşkil etsinlər. Düşünürəm ki, 
bu, gənclərimiz üçün ortaq uğur olacaq”.

O zaman söhbətin konkret hansı yarışdan get-
diyi açıqlanmasa da, bir neçə gün sonra hər şey 
aydınlaşır. İki ölkə müxtəlif sahələrdə sıx əmək-
daşlığı futbolda da davam etdirmək qərarına gə-
liblər. Xeyirli olsun!

Azərbaycan artıq bu cür böyük futbol tədbirlə-
rinin təşkilində təcrübəli sayılır. Müstəqillik döv-
ründə AVRO-2020-nin oyunları, UEFA Avropa 
Liqasının finalı, U-17 Avropa çempionatı və 17 
yaşadək qızlar arasında dünya çempionatına ev 
sahibliyi etmişik. Özbəkistan da bu mənada geri-
də qalmır – Asiyanın U-20 və U-23 çempionatları, 
futzal üzrə dünya çempionatının keçirilməsi ölkə-
nin təşkilatçılıq bacarığına inamı göstərir.

Bəli, Azərbaycan futbolda Avropanı, Özbə-
kistan isə Asiyanı təmsil edir. Özü də indiyədək 
U-20 dünya çempionatı eyni zamanda birdən 
artıq ölkədə keçirilməyib. Azərbaycan və Özbə-
kistanın ortaq layihəsi sözügedən yarış üçün ilk 

Шли годы, менялись границы, обновлялись 
флаги. Азербайджан обрел независимость и 
занял свое место на карте мира...

И вот, спустя 40 лет, Азербайджан вместе с 
братским Узбекистаном выдвигает свою кан-
дидатуру на проведение чемпионата мира 
2027 года. Эту новость впервые озвучил пре-
зидент Узбекистана Шавкат Мирзиёев во вре-
мя своего визита в Баку в начале июля, сде-
лав совместное заявление для прессы после 
встречи с президентом Азербайджана Ильха-
мом Алиевым: «Я очень благодарен Ильхаму 
Гейдаровичу за нашу футбольную команду. 
Все не случайно, потому что мы о спорте с 
Ильхамом Гейдаровичем очень много гово-
рим, и я хочу еще раз поздравить сборную 
Азербайджана по мини-футболу. Они стали 
чемпионами мира. Я поздравляю. Мы раду-
емся успехам азербайджанских футболистов. 
Мы приняли решение, что будем вместе выхо-
дить на ФИФА, чтобы Азербайджан и Узбеки-
стан организовали вместе Чемпионат мира по 
футболу в этой категории. Думаю, это будет 
совместным достижением нашей молодежи».

Близость двух стран в политической, эко-
номической и культурной сферах теперь во-
площается в совместные действия в футболе.

Азербайджан уже имеет опыт организации 
подобных крупных футбольных мероприятий. 
За годы независимости мы принимали матчи 
ЕВРО-2020, финал Лиги Европы УЕФА, чем-
пионат Европы среди команд U-17 и чемпи-
онат мира среди девушек U-17. Узбекистан в 
этом смысле не сильно отстает - проведение 
чемпионатов Азии U-20 и U-23, а также чемпи-
оната мира по футзалу демонстрирует дове-
рие международных футбольных организаций 
к организаторским способностям страны.

Да, Азербайджан представляет Европу в 
футболе, а Узбекистан - Азию. Примечатель-
но, что чемпионат мира U-20 до сих пор не 
проводился в двух странах одновременно. Ре-
ализация совместной заявки Азербайджана 
и Узбекистана станет как новым опытом для 
турнира, так и символическим шагом, отража-
ющим объединение организационной мощи 
двух континентов, безграничный и глобаль-
ный дух футбола...

Узбекистан впервые был представлен на 
футбольном турнире Олимпийских игр в 2024 
году. Чемпионат мира 2026 года станет новой 
историей для его основной национальной 
сборной. С приходом игроков в такие клубы, 
как «Манчестер Сити» (Абдукодир Хусанов) и 
«Рома» (Эльдор Шомуродов - сейчас находит-



təcrübə və iki qitənin təşkilatçılıq səylərinin birləş-
məsi, həm də futbolun qlobal ruhunu əks etdirən 
simvolik bir addım olacaq.

U-20 dünya çempionatı özbəklərə də tanış 
turnirdir. Onlar gənclərin mundialında beş dəfə 
iştirak edib, iki dəfə də yarımfinala yaxınlaşıblar. 
2024-cü ildə ilk dəfə Olimpiya Oyunlarının futbol 
turnirində təmsil olunublar. 2026-cı ilin dünya 
çempionatı isə əsas milli komandaları üçün yeni 
tarix olacaq. Futbolçularının da “Mançester Siti” 
(Abdukodir Xusanov) və “Roma” (Eldor Şomuro-
dov – indi icarə əsasında “Başakşehir”dədir) kimi 
klublarda oynaması ilə Özbəkistan futbolu adın-
dan daha çox söz etdirməyə başlayıb.

Ölkəmiz ev sahibi seçilsə, Azərbaycan koman-
dası da ilk dəfə U-20 dünya çempionatında iştirak 
hüququ qazanacaq. Amma futbolçularımızın vax-
tilə SSRİ yığmasının heyətində bu yarışa qatıl-
maları danılmaz faktdır. 1979-cu ildə “Neftçi”nin 
19 yaşlı oyunçuları İqor Ponomaryov və Vladimir 
Mixaylevski finalda Maradonalı Argentinaya qarşı 
mübarizə aparmışdılar. O vaxt Ponomaryov he-
sabı açsa da, oyunda son nötəni Dieqo özü qoy-
muşdu - 1:3.

1989-cu il mundialında isə 18 yaşlı Arif Əsə-
dov SSRİ komandasının heyətində yer alsa da, 
meydana çıxmaq ona nəsib olmamışdı...

FIFA üzvlərinin 20 yaşadək futbolçulardan 
ibarət kişi milli komandaları arasında iki ildən bir 
təşkil edilən və hazırda rəsmən “FIFA U-20 Dün-
ya kuboku” adlanan turnirin 1977-ci ildə Tunisdə 
keçirilən ilk yarışında da azərbaycanlı imzası var. 
Gənclər mundialının ilk hakimlərindən biri azər-
baycanlı Eldar Əzimzadə olub!

Ümumi nəticələrə baxsaq, gənclər futbolun-

ся в аренде в «Башакшехире»), об узбекском 
футболе стали говорить чаще. Чемпионат 
мира U-20 - привычный турнир для узбеки-
станцев. Они пять раз участвовали в моло-
дёжных чемпионатах мира и дважды прекра-
щали борьбу перед полуфиналом.

Если наша страна будет выбрана хозяйкой, 
сборная Азербайджана также впервые полу-
чит право участвовать в молодёжном чемпио-
нате мира. Однако турнир, который проводит-
ся раз в два года среди мужских сборных U-20 
стран-членов ФИФА и официально называет-
ся «Кубок мира ФИФА U-20», когда-то имел от-
ношение и к Азербайджану. Эльдар Азимзаде 
судил первый турнир, состоявшийся в Тунисе 
в далеком 1977 году.

Наши футболисты также участвовали в 
молодёжном чемпионате мира в составе 
сборной СССР. В 1979 году 19-летние игроки 
«Нефтчи» Игорь Пономарёв и Владимир Ми-
хайлевский в финале встретились с аргентин-
цами, которых вел вперед сам Диего Марадо-
на. Тогда Пономарёв открыл счёт в матче, а 
знаменитый аргентинец забил решающий гол 
(1:3). На чемпионате СССР 1989 года 18-лет-
ний Ариф Асадов был включён в состав сбор-
ной СССР, но сыграть ему не довелось...

Если рассматривать общую картину, то 
очевидно явное преимущество южноамери-
канских представителей в молодёжном фут-
боле. Аргентина, шесть раз становившаяся 
чемпионом мира, и Бразилия, побеждавшая 
пять раз, сохраняют здесь лидерство. Приме-
чательно, что Италия, четырежды побеждав-
шая в чемпионате мира на уровне основных 
сборных, пока не вкусила этой радости среди 

da cənubi amerikalıların aşkar üstünlüyü diqqəti 
çəkir. Argentinalıların altı, braziliyalıların isə beş 
U-20 dünya çempionluğu var. Böyük futbolda 
hərəyə dörd Dünya kubokuna sahib İtaliyanın 
gənclər mundialında heç vaxt birinci olmaması, 
Almaniyanın yalnız uzaq 1981-ci ildə zirvəni fəth 
etməsi də turnirlə bağlı maraqlı faktlardandır.

FIFA U-20 dünya çempionatını "sabahın super 
ulduzlarının turniri" kimi təqdim edir ki, bu da tə-
sadüfi deyil. Vaxtilə gənclər mundialında əfsanəvi 
Dieqo Maradonadan (1979) başqa sonralar Azər-
baycan millisinin baş məşqçisi olmuş Robert Pro-
sineçki (1987), həmçinin Lionel Messi (2005), Pol 
Poqba (2013), Erlinq Haaland (2019) kimi futbol-
çuların ulduzu parlayıb – onlar turnirin “Qızıl top” 
və ya “Qızıl buts” mükafatlarını qazanıblar. Nor-
veçli forvard altı il bundan əvvəl Hondurasa 12:0 
hesabı ilə qalib gəldikləri oyunda 9 qol vurması 
ilə də tarix yazıb!

Gənclərin dünya çempionatı bu il də keçirilə-
cək – yarış bizə uzaq Çilidə olacaq. Sentyabr-ok-
tyabrda 24 komandanın qatılacağı turnirdə bay-
rağı bizim rənglərə oxşayan Okeaniya təmsilçisi 
Yeni Kaledoniya da ilk dəfə qüvvəsini sınayacaq.

2027-ci ildə təşkil ediləcək növbəti U-20 dün-
ya çempionatı ev sahibinin müəyyənləşməsi ilə 
bağlı isə FIFA artıq bu il qərar verməlidir. Azər-
baycan və Özbəkistan tandemi seçilsə, bu, “tarix 
təkrarlanır” ifadəsini bir daha təsdiqləmiş olacaq. 
Bu, həmçinin Azərbaycan futbolunun 1985-in ru-
huna, o günlərin xatirəsinə qayıdışı deməkdir.

Rasim Mövsümzadə

молодёжных команд, а Германия смогла стать 
первой лишь в 1981 году.

Помимо легендарного Диего Марадоны 
(1979), на молодёжном чемпионате мира по 
разным годам блистали такие футболисты, 
как Роберт Просинечки (1987), впоследствии 
ставший главным тренером сборной Азер-
байджана, а также Лионель Месси (2005), 
Поль Погба (2013) и Эрлинг Холанд (2019), 
которые завоевали «Золотой мяч» или «Золо-
тую бутсу» турнира. Норвежский нападающий 
также вошёл в историю шесть лет назад, за-
бив девять (!!!) голов в победном матче про-
тив Гондураса - 12:0! Неслучайно ФИФА пред-
ставляет чемпионат мира U-20 как «турнир 
завтрашних суперзвёзд».

В этом году молодёжный чемпионат мира 
пройдёт снова - в далёком Чили, в сентя-
бре-октябре, с участием 24 команд. Новая Ка-
ледония, представительница Океании, цвета 
флага которой схожи с нашими, впервые по-
пробует свои силы на этом турнире.

В этом году ФИФА должна определиться с 
местом проведения следующего чемпионата 
мира U-20, который пройдёт в 2027 году. Если 
победит тандем Азербайджана и Узбекистана, 
это в очередной раз подтвердит выражение 
«история повторяется». Это также будет озна-
чать, что азербайджанский футбол вернётся к 
духу 1985 года, к памяти тех дней.

Расим Мовсумзаде

Sentyabr ayının 8-də Ba-
kının gələn il may ayında 
ev sahibliyi edəcəyi bey-
nəlxalq idman ictimaiyyə-
tinin ən nüfuzlu müzakirə 
platformalarından biri olan 
– “SportAccord” Dünya 
İdman və Biznes Sammiti 
münasibətilə təqdimat mə-
rasimi keçirilib.
Gənclər və idman naziri Fə-

rid Qayıbov Azərbaycanın bey-
nəlxalq idman aləmində öz sö-
zünü dediyini söyləyib. Onun 
sözlərinə görə, ölkəmizin ev sa-
hibliyi etdiyi idman tədbirlərinin 
sayı ildən-ilə artır. Nazir növbəti 
illərdə də belə tədbirlərin keçi-
riləcəyini qeyd edib.

Milli Olimpiya Komitəsinin vit-
se-prezidenti Çingiz Hüseynzadə 
“Sport Accord”un Bakıda keçiril-
məsinin çox sevindirici hal oldu-
ğunu diqqətə çatdırıb. Tədbirin 

əhəmiyyətindən bəhs edən MOK 
rəsmisi sammitdə idmanın gələ-
cəyi haqqında maraqlı müza-
kirələrin aparıldığını vurğulayıb.

“SportAccord”un prezidenti 

Uğur Erdener isə dost və qardaş 
Azərbaycanda olmaqdan məm-
nunluğunu ifadə edib. O, tədbi-
rin uğurlu alınacağına inandığını 
bildirib.

Sonra Gənclər və İdman 
Nazirliyi, SportAccord və Bakı 
Şəhər Halqası Əməliyyat Şirkəti 
arasında rəsmi müqavilə imza-
lanıb.

2003-cü ildə təsis edilən 
“SportAccord” bu gün həm 
Olimpiya, həm də qeyri-Olimpi-
ya idman növlərini təmsil edən 
120-dən çox beynəlxalq fede-
rasiyanı, Beynəlxalq Olimpiya 
Komitəsini və digər idman təş-
kilatlarını bir araya gətirən nü-
fuzlu qurumlardan biridir. Təş-
kilatın əsas məqsədi idmanın 
qlobal inkişafına dəstək ver-
mək, idman qurumları arasında 
əməkdaşlığı gücləndirmək və 

idmanın sosial, iqtisadi və mə-
dəni dəyərlərini dünyada təşviq 
etməkdir.

“SportAccord”un hər il keçi-
rilən sammiti qlobal idman və 
biznes dairələrinin ən mötəbər 
tədbirlərindən biridir. Burada 
yüzlərlə beynəlxalq federasi-
ya, təşkilat, sponsor və media 
nümayəndəsi bir araya gələrək 
idman dünyasının gələcəyini 
müzakirə edir, yeni tərəfdaşlıq-
lar qurur və qlobal şəbəkələşmə 
imkanlarından yararlanır. Sam-
mit çərçivəsində konfranslar, 
sərgilər və ikitərəfli görüşlər təş-
kil edilir.

“SportAccord” həm Olimpi-

ya, həm də qeyri-Olimpiya id-
man növlərini birləşdirən Dünya 
Döyüş Oyunları (World Combat 
Games), Dünya Zəka Oyunları 
(World Mind Games) və Dünya 
Urban Oyunlarını (World Urban 
Games) təşkil edir və bu tədbir-
lər 150-dən çox ölkədə tanınır.

Bakının 2026-cı ildə bu mö-
təbər sammitə ev sahibliyi et-
məsi Azərbaycanın beynəlxalq 
idman və biznes dünyasında 
mövqeyini daha da möhkəm-
ləndirəcək və ölkəmizi qlobal 
idman ictimaiyyətinin diqqət 
mərkəzinə çıxaracaq.

Azarkeşlər yalnız tribuna-
ları dolduran insanlar deyil, 
oyunun ruhunu, coşqusunu 
yaradan əsas qüvvədir-
lər. Təsadüfi deyil ki, onlar 
futbolda “12-ci oyunçu” 
sayılırlar. Hər mövsüm “Qa-
rabağ”ın beynəlxalq qarşı-
laşmalarında tribunalarda 
yaşanan atmosfer ölkəmizdə 
futbolun necə sevildiyini 
nümayiş etdirir.

2025/26-cı illər UEFA Çem-
pionlar Liqası seçmə mərhələlə-
rində “Tofiq Bəhramov”da “Şel-
burn”la oyunu 25573, sonra 
“Şkendiya” ilə matçı 30252, nə-
hayət, pley-offda “Ferensvaroş”-
la qarşılaşmanı 29744 tamaşaçı 
izləyib. Onlar hazırkı mövsüm 
avrokubokların ilkin mərhələlə-
rində ən çox azarkeş gələn 
oyunlar arasındadır. Bu rəqəm-
lər möhtəşəm görünsə də, aydın 
bir təzad diqqəti çəkir: ötən möv-
süm milli çempionatda “Qara-
bağ”ın ev matçlarını izləyənlərin 
orta sayı cəmi 1729 nəfər olub.

Ümumiyyətlə, 2024/25 
mövsümündə Azərbaycan 
Premyer Liqasının qarşılaş-

AZƏRBAYCAN PREMYER LIQASINDA YENI MÖVSÜM - 
12 KOMANDA “12-CI OYUNÇU” SORAĞINDA

malarına orta hesabla 1533 
tamaşaçı gəlib. Ən sevilən ko-
manda “Turan Tovuz” olub ki, ev 
oyunlarında orta hesabla 4361 
azarkeş toplaya bilib. Bu göstə-
riciyə görə “Neftçi” ikinci (2209), 
“Sumqayıt” üçüncü (1858), “Qa-

rabağ” isə yalnız dördüncü yer-
də qərarlaşıb. Ən çox izlənən 
qarşılaşmalar isə, gözlənildiyi 
kimi, Azərbaycan derbiləridir: 
“Neftçi” - “Qarabağ” matçları hər 
dəfə minlərlə futbolsevəri stadi-
onlara cəlb edib.

Stadionları doldurmaq üçün 
dünya klublarının təcrübə-
si maraqlıdır. Türkiyədə 3-cü 
liqada çıxış edəndə belə “Bur-
saspor”un oyunlarına 40 mindən 
çox tamaşaçı gəlirdi. UEFA-nın 
maliyyə hesabatına görə, “Qala-



tasaray” yalnız bilet satışından bir 
oyundan orta hesabla 2,3 milyon 
avro gəlir əldə edir və bu göstəri-
ciyə görə Avropada 20-cidir. Təbii 
ki, azarkeş marağı düzgün idarə 
olunanda həm stadionlar dolur, 
həm də klublar maliyyə baxımın-
dan güclənir.

“Qarabağ” da azarkeşləri 
cəlb etmək üçün nəzərəçarpa-
caq addımlar atır. Bu təşəbbüs-
lərdə Gənclər və İdman Nazirliyi-
nin verdiyi dəstək də mühüm rol 
oynayıb. Məsələn, “Şkendiya” ilə 
oyun günü “Tofiq Bəhramov”un 
qarşısında azarkeşlər üçün əy-

ləncələr və iaşə obyektləri ilə təc-
hiz olunmuş fan-zona təşkil edilib, 
stadionun ərazisinə giriş prosesi 
asanlaşdırılıb. Tamaşaçılar are-
nanın qapılarında uzun-uzadı 
növbələrdə dayanmaq məcburiy-
yətində qalmayıblar. Azarkeşlər 
müxtəlif müsabiqə və viktorina-
lara qatılıb, maraqlı hədiyyələr, 
o cümlədən komandanın avroku-
boklardakı növbəti oyununa bilet 
qazanmaq imkanı əldə ediblər. 

“Kəhər” ləqəbli maskot atın are-
nada görünməsi də tribunada 
coşqu yaradıb - maskotlar hələ 
də Azərbaycan futbolunda nadir 
hal sayılır. Klub bu cür aksiyaları 
Premyer Liqa matçlarında da təş-
kil etməyi planlaşdırır.

“Qarabağ”ın avrokubok-
lardakı oyunlarında insanların 
stadiona ailəvi gəlməsi, qadın 
və uşaqların çoxluğu da diqqət 
çəkir. Əlbəttə, milli çempionatın 
matçlarında da bunu görmək xoş 
olardı. İstərdik ki, insanlar oyuna, 
stadiona gəlməyi əyləncəli vaxt 
keçirmək kimi baxsınlar, əylən-

sinlər və istirahət etsinlər, həm 
də adrenalin yaşasınlar. Şübhə-
siz ki, klublar bunları həyata ke-
çirmək, reallaşdırmaq üçün çox 
çalışmalıdırlar. 

Beynəlxalq səviyyədə apa-
rılan sosial sorğular göstərir ki, 
əslində azarkeşlər arasında qa-
dınların sayı düşünüləndən daha 
çoxdur və bu auditoriya seqmen-
ti əvvəllər yetərincə qiymətlən-

dirilməyib. “Nielsen” marketinq 
şirkəti müəyyən edib ki, 2022-ci il 
futbol üzrə dünya çempionatında 
azarkeşlərin 37%-ni qadınlar təş-
kil edib. Qadınlar təbiət etibarilə 
kişilərə nisbətən daha emosional 
olurlar. Əgər belədirsə, klublar 
niyə onları tribunalara cəlb et-
məyə çalışmasınlar?

Azərbaycan Premyer Liqa-
sında yeni mövsüm start götü-
rüb. İştirakçıların sayı da 12-yə 
çatıb, əyalət təmsilçiləri çoxalıb. 
Düzdür, onlardan doqquzu böl-
gə klubu olsa da, bəzisi stadion 
probleminə görə öz meydanında 
oynamır, bəzisi də elə Bakıda 
məskunlaşıb.

Bizdə azarkeşlərin stadion-
lara gəlməməsinin səbəbləri 
hələ də geniş araşdırılmayıb. 
Bəzi klublar fan-şoplarını açsa-
lar da, bəzilərinin heç rəsmi saytı 
yoxdur, sosial şəbəkələrdə çox 
da fəal deyillər. Halbuki müasir 
dövrdə bu vasitələr azarkeşlərlə 
birbaşa ünsiyyətin ayrılmaz his-
səsidir. Azarkeşləri stadionlara 
qaytarmağın yolları çoxdur: bilet 
alanlara hədiyyələr, ailələr üçün 
uyğun şərait, maraqlı fan-zo-
nalar, musiqi və şoular, uşaqlar 
üçün oyun zonaları, münasib qiy-
mətə yemək və içki xidmətləri və 
əlbəttə ki, komandanın uğurları.

Sovet dövründə - ötən əs-
rin 80-ci illərinin ikinci yarısında 
“Neftçi”nin matçları zamanı azar-
keşlər üçün lotoreya olaraq av-
tomobil qoyulması təcrübəsi də 
var. Bu təcrübədən müstəqillik 
dövründə bəzi oyunlarda yarar-
lanıblar. Məsələn, Azərbaycan 
kubokunun finalında.

Müasir azarkeş stadionu sa-
dəcə futbol izləniləcək yer kimi 
deyil, həm də əyləncə, istirahət 
və emosional enerji məkanı kimi 
görür. Klublar bunu başa düşməli 
və hər matçı bir bayrama çevir-
məlidirlər. Çünki azarkeşsiz fut-
bol - ruhsuz oyundur.

Rasim Mövsümzadə

Azərbaycanda keçiriləcək 
III MDB Oyunlarının medalları 
təqdim olunub.

Bakı Şəhər Halqasından ve-
rilən məlumata görə, medalların 
üzərində Oyunların rəsmi loqo-
su əks edilib.

Bu dizayn birliyi, idman usta-
lığını, gücü və mübarizə ruhunu 
simvolizə edir.

Yarışlarda ümumillikdə 1694 
medal (505 qızıl, 505 gümüş, 
684 bürünc) uğrunda mübarizə 
gedəcək. Bundan əlavə, qalib 
komandaların uğuruna ən çox 
töhfə verən idmançıların da xü-
susi mükafatlarla təltif edilməsi 
nəzərdə tutulub.

Qeyd edək ki, III MDB Oyun-
ları bu il sentyabrın 28-dən okt-
yabrın 8-dək Azərbaycanın yed-

di şəhərində – Gəncə, Yevlax, 
Mingəçevir, Qəbələ, Şəki, Göy-
göl və Xankəndidə təşkil oluna-

caq. Yarışlar 12 idman məka-
nında keçiriləcək.

III MDB Oyunlarının medalları təqdim olunub

Qırğızıstanın İssık-Kul vilayətinin 
Çolpon-Ata şəhərində keçirilən III Türk Döv-
lətləri Universiadasında Azərbaycan ümumi 
nəticələrə görə ölkələr arasında birinci olub.

Gənclər və İdman Nazirliyinin mətbuat xidmə-
tindən bildirilib ki, yarışlarda sərbəst güləş, yu-
nan-Roma güləşi, cüdo, şahmat, stolüstü tennis, 
voleybol və futzal olmaqla ümumilikdə 6 idman 
növündə 500-ə yaxın idmançı (Azərbaycan 55 id-
mançı, Qazaxıstan 91, Qırğızıstan 91, Özbəkistan 

91 və Türkiyə 91) mübarizə aparıb.
Ölkəmiz 5 idman növündə təmsil olunaraq fərdi 

yarışlarda 9 qızıl, 7 gümüş və 5 bürünc medal qa-
zanıb. Komanda nəticələrinə görə isə yunan-Ro-
ma güləşində birinci yer, sərbəst güləş, stolüstü 
tennis və futzalda ikinci yer, cüdo və şahmatda 
isə üçüncü yer əldə olunub. Beləliklə, Azərbay-
can medal sayı və komanda nəticələrinin ümumi 
göstəricisinə əsasən birinci yeri tutaraq Universi-
adanın qalibi olub.

Azərbaycan III Türk Dövlətləri Universiadasında birinci olub

Azərbaycanın yeniyetmə 
pilotu Davin Cəfərov Por-
tuqaliyanın Leiria şəhərində 
keçirilən turnirdə fəxri kürsü-
yə qalxıb.

Yarış kəskin döngələrə ma-
lik, uzunluğu 1006 metr olan 
Beynəlxalq Kartodromo de Le-
iria trekində keçirilib. Kartinq 
üzrə X30 kateqoriyasında ke-
çirilən yarışda 18 pilot iştirak 
edib. Birincilik şansı yüksək 
olan Davin sonda rəqibindən 
0,01 saniyə geri qalıb. Bu ya-
rışda iştirakdan sonra Davinə 
26-28 sentyabr tarixlərində 
Bombarralda təşkil olunacaq 
ROTAX kateqoriyasında yarışa 
dəvət gəlib. Davin bu yarışda 
“BirelArt” komandasının tərki-
bində çıxış edəcək.

Pilot sentyabrın 29-da İtali-
yanın Lonato şəhərinə yollana-

raq kartinqdə BMB kateqoriyası 
üzrə keçiriləcək “World Grand 
Final” yarışında iştirak edəcək. 
Dünya çempionatı 1-5 oktyabr-

da baş tutacaq. Bu yarışa Avro-
pa, Şimali və Cənubi Amerika, 
Afrika və Asiyadan pilotlar qatı-
lacaqlar.

Azərbaycanın yeniyetmə pilotu 
Davin Cəfərov Portuqaliyada fəxri kürsüyə yüksəlib

Tailandın paytaxtı 
Bankokda keçirilən 
sumo üzrə dünya 
çempionatında yarışın 
rəsmi bayrağı Azərbay-
cana təqdim edilib.

Azərbaycan Yapon 
Döyüş Növləri və Mədə-
niyyəti Assosiasiyasından 
bildirilib ki, bayrağı ölkə-
miz adından qurumun vit-
se-prezidenti Ülvi Ağami-
rov təhvil alıb.

Qeyd edək ki, gələn il 
sumo üzrə dünya çempi-
onatı Bakıda keçiriləcək.

Sumo üzrə dünya çempionatının bayrağı 
Azərbaycana təqdim olunub

İsveçli ikiqat Olimpiya çempionu 
Armand Duplantis dirəklə tullanmada 
14-cü dəfə yeni dünya rekordu müəy-
yənləşdirib. O, buna Yaponiyanın 
paytaxtı Tokio şəhərində keçirilən 
dünya çempionatında 6,30 metr hün-
dürlüyə tullanmaqla nail olub.

İdmançı üçüncü cəhdində rekord 
hündürlüyə çatıb. Onun əvvəlki rekor-
du bu ilin avqust ayında reallaşıb - 6,29 
metr.

Qeyd edək ki, A.Duplantis Tokioda 
3-cü dəfə dünya çempionu olub.

Fransalı velosipedçi Noa Sartis 
ölkəsində keçirilən turnirdə faciə-
vi şəkildə dünyasını dəyişib. 16 
yaşlı idmançı yarış zamanı qəfil 
ürəktutması keçirib.

Hadisə yerində həkimlərin göstər-
diyi bütün reanimasiya tədbirlərinə 
baxmayaraq, onun həyatını xilas et-
mək mümkün olmayıb.

İkiqat Olimpiya çempionu dirəklə tullanma 

üzrə dünya rekordunu 14-cü dəfə yeniləyib

Velosipedçi yarış zamanı dünyasını dəyişib

Türkiyənin voleybol millisi dünya 
çempionatını gümüş medalla başa vurub

Qadın voleybolçulardan 
ibarət Türkiyə millisi Tailand-
da keçirilən dünya çempio-
natında final oyununa çıxıb.

Yığma həlledici qarşılaşma-
da İtaliya kollektivi ilə üz-üzə 
gəlib.

“Ay-ulduzlular” rəqibə 3:2 
hesabı ilə məğlub olaraq turni-
rin gümüş medalına sahib çıxıb.

Əfsanəvi futbolçu Frans Bekkenbauerin “Alyans Arena”da abidəsi ucaldılıb

Futbol üzrə Almaniya milli-
sinin və “Bavariya” klubunun 
əfsanəvi futbolçusu Frans 
Bekkenbauerin Münxendəki 
“Alyans Arena”nın qarşısında 
abidəsi ucaldılıb.

Abidənin açılışında Almaniya 
futbolunun tanınmış nümayən-
dələri, onun ailə üzvləri iştirak 
ediblər.

“Bavariya” klubunun prezi-
denti Herbert Hainer mərasimdə 
çıxışında bildirib: “Bu abidə “Ba-
variya”nın DNT-sinin bir hissəsi-
dir və bürüncdə əbədiləşib. Hə-
yat da, futbol da müvəqqətidir, 
amma əfsanələr əbədidir”.

“İmperator”un bürüncdən 
hazırlanan heykəli stadionun 
girişində, Almaniyanın ən yaxşı 
hücumçularından sayılan Gerd 

Müllerin abidəsinin bir neçə 
metrliyində ucaldılıb.

Qeyd edək ki, F.Bekkenbau-
er 2024-cü il yanvarın 7-də 78 
yaşında dünyasını dəyişib. O, 
“Bavariya” klubunda futbolçu, 
sonralar isə uzun illər klub pre-
zidenti də daxil olmaqla müxtəlif 

vəzifələrdə çalışıb. F.Bekken-
bauer həm futbolçu, həm də 
baş məşqçi kimi dünya çem-
pionu adını qazanıb. O, həm-
çinin 2006-cı ildə Almaniyada 
keçirilən dünya çempionatının 
Təşkilat Komitəsinin prezidenti 
olub.














